
GEHIGARRIA

90eko hamarkadako moda bueltatu 
zenetik, txandalak eguneroko arro-
petan nagusitu dira berriz. Dagoe-
neko ez da kirola egiteko bakarrik 
erabiltzen, lagunekin egoteko, fami-
liarekin biltzeko eta baita lanera 
joateko ere erabiltzen du jendeak. 
Gaurko bizi estiloaren eta erritmoa-
ren isla da txandala, egunerokoaren 
berehalakotasunari aurre egiteko 
jantzi paregabea. Baina horrek ez du 
erran nahi ez direnik azken joerak 
segitzen; athleisurea estiloa eta ero-
sotasuna batzen dituen moda da.

Estilo berri hau ongi ulertzeko, 
kontuan hartu behar ditugu hainbat 
elementu. Lehenik eta behin, leg-
gingsak edo txandal galtzak: edozein 
lekutara joateko aukerarik erosoenak 
dira eta konbinatzeko errazak. Izer-
ditzeko jertseak ere ezinbertzeko 
jantziak dira; kaputxarekin edo gabe, 
sakel haundiarekin erdian, kolore 

eta estanpatu anitzekoak… denok 
ditugu etxean eta ezin ukatu arropa 
eroso eta goxoenak direnik. Kiroleko 
zapatilak ere egunerokora ekarri 
ditugu eta edozein jantzirekin erabil 
ditzakegu, erosotasuna eta prakti-
kotasuna nagusituz. Eta noski, hori 
guztia nahi ditugun gehigarriekin 
osatu dezakegu, baina batez ere bi-
serak eta txanoak dira aukera popu-
larrenak. 

Oinarrizko elementuak ezagututa, 
gure esku dago nola konbinatu nahi 
dugun estilo propioa lortzeko. Izan 
ere, athleisureak ez ditu azken joerak 
zorrotz segitzen. Baina kiroleko arro-
pa erabiltzeak ez du erran nahi ezin 
garenik modu formalean beztitu; 
diseinu zainduak eta xehetasunak 
dituzten jantziek dotoretasuna ema-
nen dute. Gainera, inportantea da 
egoera bakoitzerako arropa egokie-
nak aukeratzen jakitea.

‘Athleisure’: kirola eta 
moda bat eginda

Tenperatura altuekin kirola egitea 
desatsegina izan daiteke; izerdia, 
urradurak, narritadurak… horrega-
tik da hain garrantzitsua arropa ego-
kiak erabiltzea. Zorionez, gure beha-
rretara egokitzen diren oihalak aur-
kitzea geroz eta errazagoa da. Eza-
gutu nahi dituzu?

Kotoia material ona da egunerokoan 
janzteko, organikoa eta leuna, baina 
kirola egiterakoan izerdia xurgatzen 
du eta blai eginda gelditzen da, pisu 
gehiagorekin. Hori dela eta, oihal 
sintetikoak aproposagoak dira; arinak 
dira eta larruari arnasten uzten dio-
te, izerdia lurruntzen lagunduz. Gai-
nera, erosoak eta iraunkorrak dira. 

Poliesterra eta nylona dira oihalik 
erabilienak, eta material naturalak 
ez badira ere, geroz eta gehiago bir-
ziklatzen dira behin eta berriz era-
biltzeko. Horretarako material bere-
ko oihal zaharrak edo plastikozko 
botilak erabiltzen dituzte, adibidez.

Oinak ere eroso
Jantziak ez ezik, oinetako aproposak 
ere ezinbertzekoak dira jarduera fi-
sikoa eroso egiteko. Kirol bakoitzak 
gehien egokitzen zaizkion oinetakoak 
ditu, baina orokorrean gomendaga-
rriak dira zapatila transpiratzaileak, 
izerdia botatzeko eta hankak idorrak 
mantentzeko. Gainera, kirolaz hara-
go, gaur egun egunerokoari eroso-
tasuna emateko ere erabiltzen dira 
zapatilak.

Eta oinetakoak bezala, galtzerdiak 
ere garrantzitsuak dira; oinak babes-
tu behar dituzte edozein urraduratik, 
baina oinak arnasten utzi behar dio-
te. Mendira joan behar badugu, go-
mendagarria da galtzerdi lodiagoak 
erabiltzea.

Azkenik, egun eguzkitsuetan in-
portantea da geure burua zaintzea 
eta babestea: eguzkitako betaurrekoak, 
biserak, krema… eta ez ahaztu beti 
hidratatua mantentzeaz!

Udako beroari aurre 
egiteko prest

